
Apakah kegunaan Silverderm  
Silverderm digunakan untuk mencegah dan 
merawat luka sepsis pada pesakit dengan 
luka bakar tahap kedua dan ketiga. 
 

Bagaimana Silverderm berfungsi 
Silver sulfadiazine mempunyai aktiviti 
antimikrob yang luas terhadap bakteria Gram-
positif dan Gram-negatif. Ia berfungsi 
dengan membunuh bakteria atau menghen-
tikan pertumbuhan bakteria. Ini membantu 
untuk mengurangkan dan mencegah 
infeksi. Masa yang diambil untuk ubat 
berfungsi berbeza mengikut jenis luka. 
 

Sebelum menggunakan Silverderm  
- Bila tidak boleh menggunakan 
• Mempunyai alahan (hipersensitif) terha-
dap silver sulfadiazine, atau mana-mana 
sulfonamides atau bahan-bahan lain yang 
disenaraikan dalam risalah ini. 
• Wanita hamil yang menghampiri atau di-
jangka bersalin. 
• Bayi pramatang. 
• Bayi yang baru lahir dalam tempoh 2 bulan 
pertama. 
 
-  Sebelum mengambil Silverderm  
Maklumkan kepada doktor sekiranya anda 
mempunyai/mengalami: 
• sel darah putih yang rendah 
• masalah buah pinggang atau hati  
• luka terbakar yang meluas 
• kekurangan enzim glucose-6-phosphate 
dehydrogenase (G6PD) 
 
Penyerapan propylene glycol yang terkan-
dung dalam Silverderm mungkin akan 
menganggu keputusan ujian makmal. 

Sekiranya anda tidak pasti sama ada anda 
perlu mula mengguna produk ini, rujuk 
kepada doktor anda. 
 
- Jika mengambil ubat-ubat lain 
Maklumkan doktor atau pegawai farmasi 
semua ubat yang anda ambil termasuklah 
suplemen dan ubat tradisional.  
 
Ubat yang disenaraikan dibawah ini 
mungkin boleh berinteraksi dengan 
Silverderm: 
• ejen debridemen enzimatik 

(menyingkirkan tisu mati daripada luka) 
• ejen hipoglisemik oral (untuk rawatan 

diabetes jenis 2) 
• phenytoin (mencegah sawan) 
• cimetidine (digunakan untuk pedih ulu 

hati dan ulser). 
 
- Mengandung dan menyusu bayi  
Silverderm tidak boleh digunakan pada 
bulan terakhir kehamilan.  
 
Sulfonamide dikesan dalam susu ibu pada 
paras yang rendah dan perlu digunakan 
dengan berhati-hati oleh ibu yang 
menyusu. 
 
Doktor anda akan membincangkan risiko 
dan faedah penggunaan Silverderm 
semasa hamil atau menyusu.  
 

Cara menggunakan Silverderm 
- Berapa banyak harus digunakan 
Krim hendaklah disapu sekali hingga dua 
kali sehari pada ketebalan kira-kira 1/16 
inci pada kawasan terbakar. 
 
- Bila perlu digunakan 
Gunakan seperti yang diarahkan oleh 
doktor. 
 
- Berapa lama perlu digunakan 
Rawatan harus diteruskan sehingga pe-
nyembuhan yang memuaskan berlaku, atau 
sehingga kawasan luka yang terbakar itu 
sedia untuk cantuman kulit. 
 
 
 

- Jika terlupa menggunakan  
Jika anda terlupa menggunakan ubat ini, 
guna secepat mungkin apabila anda teringat. 
Jangan guna dos yang berganda untuk 
menggantikan dos yang terlupa. 
 
- Jika mengguna berlebihan (terlebih dos)  
Hubungi doktor anda dengan segera atau 
pergi ke Jabatan Kecemasan hospital 
terdekat, jika anda atau sesiapa terambil 
dos berlebihan. Ini perlu dilakukan 
walaupun tiada sebarang keracunan atau 
rasa tidak selesa. Anda mungkin 
memerlukan perhatian perubatan segera. 
 

Semasa menggunakan Silverderm  
- Perkara yang perlu dilakukan 
• Patuhi arahan doktor atau ahli farmasi anda 
ketika menggunakan Silverderm. Jika 
anda tidak pasti, rujuk kepada doktor atau 
ahli farmasi anda. 
• Maklumkan kepada doktor atau ahli far-
masi anda dengan segera sekiranya anda 
perasan sebarang kesan sampingan atau 
kesan sampingan menjadi serius atau apa-
apa yang menyebabkan anda berasa tidak 
sihat. 
• Jika anda hamil atau merancang untuk 
hamil semasa menggunakan Silverderm, 
maklumkan kepada doktor anda dengan 
segera. 
• Jika anda merancang untuk mengambil ubat 
baru, ingatkan doktor dan ahli farmasi anda 
yang anda sedang menggunakan Silverderm. 
 
Silverderm mengandungi chlorhexidne. 
Maklumkan doktor sekiranya anda 
mempunyai alergi terhadap chlorhexidine. 
Hentikan penggunaan ubat ini dan 
dapatkan rawatan segera jika anda 
mengalami ruam, gatal-gatal, bengkak, 
kesukaran bernafas, pening atau degupan 
jantung yang laju. 
 
- Perkara yang tidak boleh dilakukan 
Jangan menggunakan Silverderm selepas 
tarikh luput yang dinyatakan pada tiub dan 
kotak tersebut. 
 
- Perkara yang perlu diberi perhatian 
Ruam kulit yang berpotensi mengancam 
nyawa (sindrom Stevens-Johnson, nekrolisis 

epidermis toksik) telah dilaporkan dengan 
penggunaan sulfadiazine, yang pada 
mulanya muncul sebagai tompok-tompok 
kemerahan yang bersasar atau tompok-
tompok bulat, selalunya dengan lepuh di 
bahagian tengah. 
 
Tanda-tanda lain yang perlu diperhatikan 
termasuk ulser di dalam mulut, tekak, 
hidung, alat kelamin dan konjunktivitis 
(mata merah dan bengkak). 
 
Ruam kulit yang berpotensi mengancam 
nyawa ini sering disertai dengan simptom 
seperti selesema. Ruam kulit mungkin akan 
merebak kepada lepuh yang meluas atau 
pengelupasan kulit. 
 
Risiko tertinggi untuk kejadian reaksi kulit 
yang serius adalah dalam beberapa minggu 
pertama rawatan. 
 
Jika anda telah mengalami sindrom 
Stevens-Johnson atau nekrolisis epidermis 
toksik dengan penggunaan silver sulfadiazine, 
anda tidak boleh memulakan semula 
penggunaan silver sulfadiazine pada bila-
bila masa. 
 
Jika anda mengalami ruam atau simptom 
kulit yang dinyatakan, dapatkan nasihat 
segera daripada doktor dan maklumkan 
doktor bahawa anda sedang mengambil 
ubat ini. 
 

Kesan-kesan sampingan 
Seperti ubat lain, Silverderm boleh 
mendatangkan kesan sampingan kepada se-
setengah orang walaupun bukan semua 
orang akan mengalaminya. 
 
Maklumkan kepada doktor anda sekiranya 
anda mengalami simptom-simptom berikut: 
 
Biasa:  
• Kerengsaan, rasa terbakar atau gatal-gatal.  
• Ruam di sekitar kawasan luka (termasuk 
ekzema dan sentuhan dermatitis).   
• Mengurangkan sel darah putih (leukope-
nia). Ini boleh membawa kepada pening-
katan risiko jangkitan. Ini biasanya 
kembali normal dalam masa beberapa hari; 

bagaimanapun, doktor perlu memantau 
anda dengan teliti untuk memantau anda 
dengan teliti bagi memastikan kiraan 
kembali normal.  
 
Jarang:  
• Perubahan warna kulit (disebabkan oleh 
penyerapan perak dalam tempoh yang 
lama).   
 
Sangat jarang:  
• Kegagalan buah pinggang. Maklumkan 
kepada doktor anda jika anda mengalami 
kesukaran untuk membuang air kecil, 
mengeluarkan jumlah air kencing yang 
lebih banyak atau lebih sedikit daripada 
biasa, jika anda mendapati ada darah atau 
kekeruhan dalam air kencing anda. Ini 
mungkin tanda bahawa buah pinggang 
anda tidak berfungsi dengan baik.  
• Ruam kulit yang boleh mengancam 
nyawa (sindrom Stevens-Johnson, nekro-
lisis epidermis toksik).  
 
Jika anda perasan terdapat sebarang kesan 
sampingan lain yang tidak disenaraikan di 
sini, maklumkan kepada doktor atau ahli 
farmasi anda. 
 
Anda boleh melaporkan sebarang kesan 
sampingan atau kesan advers ubat kepada 
Pusat Pemantauan Kesan Advers Ubat 
Kebangsaan melalui aman web npra.gov.my 
[Consumers Reporting Side Effects to 
Medicines (ConSERF) or Vaccines (AEFI)]. 
 

Cara penyimpanan dan pelupusan 
Silverderm 
- Penyimpanan  
Simpan di bawah suhu 30°C di dalam bekas 
yang tertutup rapi. 
Lindungi daripada haba dan pancaran cahaya. 
Untuk kegunaan luaran sahaja. 
Jauhi daripada kanak-kanak. 
 
- Pelupusan 
Jika anda diarahkan oleh doktor untuk 
berhenti menggunakan Silverderm atau ia 
telah melepasi tarikh luput, tanya ahli 
farmasi anda bagaimana untuk melu-
puskan baki produk tersebut. 
 

Maklumat lanjut 
- Rupa dan warna produk 
Silverderm dalah krim berwarna putih. 
 
- Bahan-bahan kandungan 
- Bahan Aktif 

Silver sulfadiazine 1g/100g. 
 
- Bahan tidak aktif 

Liquid paraffin, chlorhexidine gluconate 
solution 20%, zalibra 6888 (colour perfume), 
lanolin anhydrous, cetyl alcohol, carbomer 
940, polysorbate 80, triethanolamine, 
propylene glycol, purified water. 
 
- Nombor MAL 
MAL20021379AZ 
 

Pengilang 
T.O. CHEMICALS (1979) Ltd., 
280 Soi Sabaijai, Suthisarnwinijai  
Road, Samsennok, Huay-Kwang, 
Bangkok 10310, Thailand. 
 

Pemegang Pendaftaran Produk 
IMEKS Pharma Sdn. Bhd. 
No. 5 & 9, Jalan Udang Harimau 2,  
Medan Niaga Kepong, 
51200 Kuala Lumpur, Malaysia. 
 

Tarikh kemaskini RiMUP 
12/03/2025 
 

Nombor siri: 
BPFK(R4/1)170216/00041  
 
 
 
 


